ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 3-Ի N 1675-Լ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 12-Ի N 1763-L ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՆՈՅԵՄԲԵՐԻ 9-Ի N 1957-Լ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
ՀՀ կառավարության հոկտեմբերի 3-ի N 1675-Լ որոշմամբ հաստատվել են 2023 թվականի սեպտեմբերի 19-ից Լեռնային Ղարաբաղից բռնի տեղահանվածներին միանվագ դրամական (100000 դրամ) սոցիալական աջակցության միջոցառումը և տրամադրման կարգը, իսկ ՀՀ կառավարության 2023 թվականի հոկտեմբերի 12-ի N 1763-Լ որոշմամբ (այսուհետ՝ Որոշում) հաստատվել են 2023 թվականի սեպտեմբերի 19-ից Լեռնային Ղարաբաղից բռնի տեղահանվածներին ժամանակավոր կացարանում բնակվելու և կոմունալ ծառայությունների ծախսերի կատարմանն օժանդակելու համար սոցիալական աջակցության միջոցառումը և տրամադրման կարգը, իսկ 2023 թվականի նոյեմբերի 9-ի N 1957-Լ որոշմամբ՝  ՀՀ կառավարության 2023 թվականի հոկտեմբերի 3-ի N 1675-Լ որոշման համաձայն՝ միանվագ դրամական սոցիալական աջակցության շահառու հանդիսացող անձանց առաջնային սպառողական ծախսերը հոգալու համար սոցիալական աջակցության միջոցառումը և տրամադրման կարգը:
ՀՀ կառավարության 2023 թվականի հոկտեմբերի 12-ի N 1763-Լ և ՀՀ կառավարության 2023 թվականի նոյեմբերի 9-ի N 1957-Լ որոշումներով հաստատված միջոցառումների շրջանակներում շահառու են համարվում ՀՀ կառավարության 2023 թվականի հոկտեմբերի 3-ի N 1675-Լ որոշմամբ հաստատված միջոցառման շրջանակում միանվագ դրամական սոցիալական աջակցության շահառու հանդիսացող անձինք (այսինքն՝ միանվագ 100000 դրամ ստացած անձինք): 
Մինչև 2023 թվականի սեպտեմբերի 19-ը Լեռնային Ղարաբաղից տեղահանվածները նույնպես ունեն աջակցության կարիք, սակայն ներկայումս չեն օգտվում ՀՀ կառավարության կողմից իրականացվող՝ Լեռնային Ղարաբաղից տեղահանվածների համար նախատեսված սոցիալական աջակցության միջոցառումներից։ 
Միաժամանակ, վերոգրյալ որոշումներով նախատեսվոծ սոցիալական աջակցության միջոցառումները գործում են մինչև 2024 թվականի մարտ ամիսը ներառյալ, ինչով պայմանավորված անհրաժեշտություն է առաջացել իրականացնել Լեռնային Ղարաբաղից տեղահանվածների համար կեցության և այլ ծախսերը հոգալուն ուղղված միջոցառում:
0. Կարգավորման հարաբերությունների ներկա վիճակը և առկա խնդիրները
Ըստ պաշտոնական տեղեկությունների՝ 2023 թվականի սեպտեմբերի 19-ից Լեռնային Ղարաբաղից բռնի տեղահանվել են ավելի քան 100000 քաղաքացիներ: Համաձայն Օպերատիվ շտաբի կողմից տրամադրած տեղեկատվության՝ 2020 թվականի սեպտեմբերի 27-ից մինչև 2023 թվականի սեպտեմբերի 19-ը Լեռնային Ղարաբաղից տեղահանվածների թիվը շուրջ 21000 է։ 
Լեռնային Ղարաբաղից տեղահանված վերոգրյալ անձինք դեռևս ունեն սոցիալական աջակցության կարիք, իսկ ՀՀ կառավարության որոշումներով հաստատված սոցիալական աջակցության 3 միջոցառումների ժամկետները լրանում են և կա անհրաժեշտություն դրանք շարունակելու համար։
1.2. Առկա խնդրի առաջարկվող լուծումը
Նախագծով առաջարկվում են
· ՀՀ կառավարության 2023 թվականի հոկտեմբերի 3-ի N 1675-Լ որոշմամբ հաստատված միջոցառման ցուցակների ձևավորման վերջնաժամկետը հանել՝ (այս պահի դրությամբ շուրջ 350 դիմում դեռևս քննարկման փուլում է), 
· Որոշմամբ հաստատված միջոցառման հիմքի վրա ևս 9 ամսով շարունակել սոցիալական աջակցության միջոցառումները (նաև 2024 թվականի ապրիլ-դեկտեմբեր ամիսների համար), 
· Վերանայել Որոշման նպատակները (կեցության և այլ ծախսերը հոգալու համար) և ընդլայնել շահառուների շրջանակը (մինչև 2023 թվականի սեպտեմբերի 19-ը Լեռնային Ղարաբաղից տեղահանվածներ), 
· Մինչև 18 տարեկան երեխային դիտարկել Որոշմամբ հաստատված միջոցառման շահառու, եթե նրան դրամական աջակցություն նշանակելու դիմումը ներկայացրած ծնողը կամ խնամակալը կամ հոգաբարձուն հանդիսանում է միջոցառման շահառու,
· Հստակեցնել Որոշմամբ սահմանված իրավակարգավորումները,
· 2023 թվականի նոյեմբերի 9-ի N 1957-Լ որոշմամբ հաստատված միջոցառման շրջանակում դիմումների ներակայացման ժամկետ սահմանել 2024 թվականի մայիսի 31-ը ներառյալ՝ 2024 թվականի մարտի 31-ի փոխարեն,
· Այլ կարգավորումներ:
Միաժամանակ առաջարկվում է նաև Որոշման շրջանակներում շահառու չդիտարկել Հայաստանի Հանրապետության կառավարության 2022 թվականի փետրվարի 17-ի N 169-Լ որոշմամբ հաստատված ծրագրի շահառուներին (պայմանավորված բնակապահովման համար համապատասխան սերտիֆիկատ ստանալու հանգամանքով)։
2. Կարգավորման առարկան
Նախագծով կարգավորվում են Լեռնային Ղարաբաղից տեղահանվածներին կեցության և այլ ծախսերի կատարմանն օժանդակելու համար սոցիալական աջակցության տրամադրման հետ կապված հարաբերությունները։
3. Իրավական ակտի կիրառման դեպքում ակնկալվող արդյունքը
Իրավական ակտի կիրառման դեպքում լուծում կստանան Լեռնային Ղարաբաղից տեղահանված անձանց իրավունքներն իրացնելիս առաջացած մի շարք խնդիրներ:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:
1. Նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման մասին
[bookmark: _GoBack]Նախագծի ընդունման դեպքում կանխատեսվում է Հայաստանի Հանրապետության 2024 պետական բյուջեում ծախսերի ավելացում շուրջ 47,7 մլրդ դրամով՝ նկատի ունենալով, որ Լեռնային Ղարաբաղի բռնի տեղահանվել են շուրջ 100000 անձ, 21000 անձինք Օպերատիվ շտաբից ստացված տեղեկատվության հիման վրա տեղահանվել են մինչև 2023 թվականի սեպտեմբերի 19-ը, Հայաստանի Հանրապետության կառավարության 2022 թվականի փետրվարի 17-ի N 169-Լ որոշմամբ հաստատված ծրագրի շահառու են հանդիսանում 15000 անձ (100000+(21000-15000)=106000×9 ամիս×50000=47,7 մլրդ):


